
SINF O‘QITUVCHILARINING 
PEDAGOGIK NUTQIY 
KOMPETENTLIGINI 
RIVOJLANTIRISHNING 
NAZARIY ASOSLARI
Meyliqulova Manzura Abdullayevna
PhD, Termiz iqtisodiyot va servis universiteti
Maktabgacha va boshlang‘ich ta’lim nazariyasi kafedrasi katta o‘qituvchisi

Annotatsiya: Mazkur maqolada bo‘lajak boshlang‘ich sinf o‘qituvchilarining pedagogik nutqiy kompetentligini rivojlanti
rishning nazariy asoslari tahlil etilgan. Unda kompetensiya, kompetentlik, nutqiy kompetensiya va pedagogik nutqiy kom-
petentlik tushunchalarining mazmuni hamda o‘zaro aloqadorligi yoritilgan. Bo‘lajak boshlang‘ich sinf o‘qituvchisi nutqining 
ta’limiy, tarbiyaviy, kommunikativ va rivojlantiruvchi imkoniyatlari ochib berilgan. Boshlang‘ich ta’lim o‘qituvchisi faoliyatida 
og‘zaki nutqning o‘ziga xos xususiyatlari, pedagogik muloqot jarayonida til vositalaridan maqsadga muvofiq foydalanish 
masalalari tahlil qilingan. Shuningdek, zamonaviy xorijiy tadqiqotlarda qo‘llanilayotgan “Pedagogical Language Know
ledge” konsepsiyasi va uning bo‘lajak o‘qituvchilarni kasbiy tayyorlashdagi ahamiyati ko‘rib chiqilgan. Maqolada peda-
gogik nutqiy kompetentlikni rivojlantirishning ayrim pedagogik shartlari va samarali usullari taklif etilgan.

Kalit so‘zlar: boshlang‘ich ta’lim, bo‘lajak o‘qituvchi, pedagogik nutq, og‘zaki nutqiy kompetensiya, nutqiy kompetentlik, 
pedagogik nutqiy kompetentlik, kommunikativ kompetensiya, pedagogik muloqot.
Abstract: The article examines the theoretical foundations of developing pedagogical speech competence among future 
primary school teachers. The concepts of competence, competency, speech competence and pedagogical speech com-
petence are analyzed, with particular attention to their interrelationship. The educational, communicative, developmental 
and pedagogical functions of teacher speech are discussed. The article focuses on the specific characteristics of peda-
gogical speech in primary education and the purposeful use of language in teacher–student communication. The inter-
national concept of “Pedagogical Language Knowledge” is also considered in relation to the professional preparation of 
future teachers.

Key words: primary education, future teacher, pedagogical speech, speech competence, speech competency, pedagog-
ical speech competence, communicative competence, pedagogical communication.
Аннотация: В статье рассматриваются теоретические основы развития педагогической речевой компетентности 
будущих учителей начальных классов. Раскрывается содержание понятий “компетенция”, “компетентность”, 
“речевая компетенция” и “педагогическая речевая компетентность”, а также их взаимосвязь. Анализируются обра-
зовательные, воспитательные, коммуникативные и развивающие функции речи учителя. Особое внимание уделя-
ется специфике педагогической речи будущего учителя начальных классов и использованию языковых средств в 
соответствии с целями педагогического общения. Рассматривается зарубежная концепция “Pedagogical Language 
Knowledge” и её значение в профессиональной подготовке будущих учителей.

Ключевые слова: начальное образование, будущий учитель, педагогическая речь, речевая компетенция, 
речевая компетентность, педагогическая речевая компетентность, коммуникативная компетентность, педагоги-
ческое общение.

KIRISH
Hozirgi zamonaviy ta’lim jarayonida o‘qituvchining kasbiy kompetentligini rivojlantirish masalasi bugungi 

kunda ta’lim sifatini ta’minlashning muhim shartlaridan biri sifatida namoyon bo‘lmoqda. O‘qituvchi faoliyati 
faqat muayyan fan bo‘yicha bilimlarni egallash va ularni o‘quvchilarga yetkazish bilan chegaralanmaydi. U 
o‘quvchilar bilan samarali muloqot o‘rnatishi, murakkab tushunchalarni sodda va tushunarli shaklda izohlashi, 
savol-javob jarayonini tashkil etishi, o‘quvchini fikrlashga undashi hamda o‘z nutqini pedagogik vaziyatga 
moslashtira olishi zarur.

Ayniqsa, boshlang‘ich ta’lim bosqichida o‘qituvchi nutqining ahamiyati yanada ortadi. Chunki boshlang‘ich 
sinf o‘quvchisi uchun o‘qituvchi nafaqat bilim manbai, balki nutqiy namuna hamdir. O‘qituvchining so‘z tanlashi, 
gap tuzishi, og‘zaki talaffuzi, ohangi, savol berish usuli va o‘quvchining javobiga munosabati ta’lim jarayonining 
samaradorligiga sezilarli ta’sir ko‘rsatadi.

MAVZUGA OID ADABIYOTLAR SHARHI
Bo‘lajak boshlang‘ich sinf o‘qituvchilarining pedagogik nutqiy kompetentligini rivojlantirish masalasi nutq 

madaniyati, kommunikativ kompetensiya, pedagogik muloqot va o‘qituvchining kasbiy til bilimlari bilan bog‘liq 
holda tadqiq etilgan. N. Mahmudov nutq madaniyatining asosiy mezonlari sifatida adabiy til me’yorlariga rioya 
qilish, nutqning to‘g‘riligi, aniqligi, mantiqiyligi va ta’sirchanligini alohida ta’kidlaydi. Mazkur yondashuv bo‘lajak 
o‘qituvchilarning nutqiy tayyorgarligini shakllantirish uchun muhim nazariy asos bo‘lib xizmat qiladi.

Xorijiy tadqiqotlarda esa o‘qituvchining tilga oid kasbiy bilimlarini tavsiflashda Pedagogical Language 
Knowledge konsepsiyasiga alohida e’tibor qaratiladi.

G. C. Bunch pedagogik til bilimini ta’lim jarayonida til va savodxonlik imkoniyatlarini anglash hamda ulardan 
pedagogik maqsadlarda foydalanish bilan bog‘laydi.

S. Ollerhead bo‘lajak o‘qituvchilarni tayyorlashda o‘quvchilarning turli til ehtiyojlarini hisobga olish va peda-
gogik faoliyatni til nuqtayi nazaridan tahlil qilish zarurligini ko‘rsatadi.

E. Aalto va M. Tarnanen esa pedagogik til bilimlarini rivojlantirishda baholash faoliyatining ahamiyatini 
yoritganlar.

Mazkur tadqiqotlar pedagogik nutqiy kompetentlikni faqat to‘g‘ri va ravon gapirish bilan cheklamasdan, uni 
pedagogik maqsadga mos nutqiy vositalarni tanlash, o‘quvchi bilan samarali muloqot o‘rnatish, ta’lim jarayonini 
nutq orqali boshqarish va o‘z nutqini refleksiv tahlil qilish qobiliyatlari bilan bog‘liq holda o‘rganish zarurligini 
ko‘rsatadi. Shu sababli bo‘lajak boshlang‘ich sinf o‘qituvchilarining pedagogik nutqiy kompetentligini rivojlanti-
rish masalasi kasbiy tayyorgarlikning muhim ilmiy-metodik yo‘nalishlaridan biri hisoblanadi.

TADQIQOT METODOLOGIYASI
Maqolaning maqsadi bo‘lajak boshlang‘ich sinf o‘qituvchilarining pedagogik nutqiy kompetentligini rivojlan-

tirishning nazariy asoslarini aniqlash va uning mazmunini yoritishdan iborat.
Tadqiqotda pedagogik, psixologik va lingvodidaktik adabiyotlarni tahlil qilish, qiyoslash, umumlashtirish va 

tizimlashtirish metodlaridan foydalanildi. Shuningdek, mahalliy va xorijiy ilmiy tadqiqotlarda nutqiy kompeten-
siya, pedagogik muloqot hamda o‘qituvchining tilga oid kasbiy bilimlari bilan bog‘liq qarashlar o‘rganildi.

TAHLIL VA NATIJALAR
Kompetensiya va nutqiy kompetentlik tushunchalarining mazmuni

Pedagogik tadqiqotlarda “kompetensiya” va “kompetentlik” tushunchalari muhim metodologik kategori-
yalar sifatida qo‘llanadi. Kompetensiya shaxsning muayyan faoliyatni amalga oshirishi uchun zarur bo‘lgan 
BKM, ya’ni bilim, ko‘nikma, malakalar majmuini anglatadi. Kompetentlik esa ushbu imkoniyatlarning amaliy 
faoliyatda namoyon bo‘lishini ifodalaydi.

Nutqiy kompetensiya ham shaxsning til vositalaridan kommunikativ vaziyatga muvofiq foydalanish imkoni-
yatlarini qamrab oladi. Bunda til me’yorlarini bilish bilan bir qatorda, fikrni aniq, mantiqiy va maqsadga muvofiq 
ifodalash, suhbatdoshning fikrini tinglash va unga munosib javob qaytarish kabi ko‘nikmalar ham muhim 
hisoblanadi.

N. Mahmudov nutq madaniyati masalasini yoritishda adabiy til, nutq me’yorlariga amal qilish, nutqning 
to‘g‘riligi, aniqligi, mantiqiyligi va ta’sirchanligiga alohida e’tibor qaratadi [1]. Mazkur qarashlar bo‘lajak o‘qituv
chining nutqiy tayyorgarligini shakllantirish uchun muhim nazariy asos bo‘la oladi. Biroq o‘qituvchi nutqiga 
qo‘yiladigan talablar umumiy nutq madaniyati talablaridan kengroqdir. Chunki o‘qituvchi nutqi muayyan peda-
gogik maqsadni amalga oshiradi.

Shu jihatdan pedagogik nutqiy kompetentlikni o‘qituvchining adabiy til me’yorlariga rioya qilgan holda 
nutqiy vositalarni pedagogik maqsad, kommunikativ vaziyat va o‘quvchining yosh xususiyatlariga muvofiq 
tanlash hamda qo‘llash qobiliyati sifatida talqin qilish mumkin.

Pedagogik nutqiy kompetentlikning o‘ziga xos xususiyatlari

Pedagogik nutqiy kompetentlik umumiy nutqiy kompetentlikdan, avvalo, o‘zining kasbiy yo‘nalganligi bilan 
farqlanadi. O‘qituvchi nutqi ta’lim mazmunini tinglovchiga yetkazish, o‘quvchining bilish faoliyatini boshqarish, 
tarbiyaviy ta’sir ko‘rsatish va muloqot jarayonini tashkil etishga xizmat qiladi.

savoli, izohi, ko‘rsatmasi yoki fikri muayyan pedagogik vazifani hal etishga xizmat qilishi lozim.

Ikkinchi xususiyat - tushunarlilik. Ayniqsa, boshlang‘ich ta’limda ilmiy tushunchalarni o‘quvchining yoshiga 
mos, sodda va aniq tilda izohlash talab etiladi.

Uchinchi xususiyat - dialogik. Zamonaviy ta’limda o‘qituvchi nutqi monologik axborot berish bilan chek-
lanib qolmasdan, o‘quvchini savol berishga, fikr bildirishga va munozarada ishtirok etishga undashi kerak.

To‘rtinchi xususiyat - ta’sirchanlik. O‘qituvchining nutqi o‘quvchining qiziqishini uyg‘otishi va uni faol o‘quv 
harakatiga undashi zarur.

Beshinchi xususiyat - refleksivlik. O‘qituvchi o‘z nutqini tahlil qila olishi, yo‘l qo‘yilgan kamchiliklarni 
aniqlashi va keyingi pedagogik faoliyatida ularni bartaraf etishi muhim.

Shunday qilib, pedagogik nutqiy kompetentlikni faqat grammatik jihatdan to‘g‘ri gapirish qobiliyati sifatida 
baholash yetarli emas. U til bilimlari, kommunikativ ko‘nikmalar, pedagogik maqsadni anglash va nutqiy faoli-
yatni refleksiv boshqarishning integratsiyasidan tashkil topadi.

Bo‘lajak boshlang‘ich sinf o‘qituvchisining pedagogik nutqiy kompetentligini rivojlantirish

Oliy ta’lim jarayonida bo‘lajak o‘qituvchilarning pedagogik nutqiy kompetentligini rivojlantirish uchun nazariy 
bilimlarni amaliy nutqiy faoliyat bilan bog‘lash zarur.

Birinchi navbatda, talabalarga kasbiy nutqiy vaziyatlar asosida topshiriqlar berish maqsadga muvofiq. 
Masalan, talaba boshlang‘ich sinf o‘quvchisiga yangi tushunchani izohlashi, noto‘g‘ri javob bergan o‘quvchini 
rag‘batlantirgan holda xatosini tushuntirishi yoki o‘quvchini mustaqil fikrlashga undaydigan savollar tizimini 
ishlab chiqishi mumkin.

Ikkinchidan, kichik darslardan foydalanish samarali vosita bo‘la oladi. Bunda talaba darsning qisqa qismini 
mustaqil olib boradi va o‘z nutqiy faoliyatini tahlil qiladi.

Uchinchidan, refleksiv topshiriqlarni tashkil etish zarur. Talaba o‘z nutqida ortiqcha, keraksiz so‘zlardan 
foydalanish, savolni noto‘g‘ri shakllantirish, fikrni murakkab ifodalash yoki o‘quvchi yoshiga mos bo‘lmagan 
so‘zlardan foydalanish kabi holatlarni aniqlaydi.

To‘rtinchidan, pedagogik nutqiy kompetentlikni rivojlantirishda fanlararo integratsiya muhimdir. Ona tili, 
o‘qish savodxonligi, pedagogika, psixologiya va boshlang‘ich ta’lim metodikasi fanlarida kasbiy nutq bilan bog‘liq 
topshiriqlardan foydalanish talabalarning nazariy bilimlarini amaliy faoliyat bilan bog‘lash imkonini beradi.

Pedagogical Language Knowledge konsepsiyasining imkoniyatlari

So‘nggi yillarda xorijiy tadqiqotlarda o‘qituvchining til bilan bog‘liq kasbiy bilimlarini ifodalash uchun “Peda-
gogical Language Knowledge” (PLK) tushunchasiga murojaat qilinmoqda.

G. C. Bunch pedagogik til bilimini o‘qituvchining ta’lim jarayonida til va savodxonlik imkoniyatlarini anglash 
hamda ulardan pedagogik maqsadlarda foydalanish bilan bog‘laydi [4].

S. Ollerhead esa bo‘lajak o‘qituvchilarni tayyorlash jarayonida pedagogik til bilimlarini rivojlantirish masa
lasiga e’tibor qaratib, o‘qituvchining o‘quvchilarning turli til ehtiyojlarini hisobga olishi va pedagogik faoliyatini til 
nuqtayi nazaridan tahlil qilishi muhimligini ko‘rsatadi [5].

E. Aalto va M. Tarnanen tadqiqotlarida bo‘lajak o‘qituvchilarning yozma nutqni baholash faoliyati orqali 
pedagogik til bilimlarini rivojlantirish masalasi o‘rganilgan [6].

Mazkur konsepsiya bo‘lajak boshlang‘ich sinf o‘qituvchilarining pedagogik nutqiy kompetentligini o‘rganish 
uchun ham nazariy imkoniyatlarga ega. Biroq Pedagogical Language Knowledge tushunchasini pedagogik 
nutqiy kompetentlikning to‘liq sinonimi sifatida qo‘llash maqsadga muvofiq emas.

Pedagogical Language Knowledge ko‘proq o‘qituvchining tilning ta’lim jarayonidagi imkoniyatlari haqidagi 
kasbiy bilimlarini ifodalasa, pedagogik nutqiy kompetentlik ushbu bilimlarni real pedagogik muloqotda qo‘llash 
qobiliyatini ham qamrab oladi. Shu bois ushbu ikki tushuncha o‘zaro bog‘liq, ammo mazmunan aynan bir xil 
bo‘lmagan kategoriyalar sifatida qaralishi lozim.

Nazariy manbalar tahlili shuni ko‘rsatadiki, o‘qituvchi nutqi masalasi lingvistika, pedagogika, psixologiya va 
metodika fanlarining kesishgan nuqtasida shakllanadi. Nutq madaniyatiga oid tadqiqotlarda adabiy til me’yorlari 
va nutqning kommunikativ sifatlari muhim o‘rin egallasa, pedagogik tadqiqotlarda nutqning ta’limiy va tarbiyaviy 
funksiyalari ustuvor ahamiyat kasb etadi.

Boshlang‘ich ta’lim sharoitida esa ushbu jihatlar o‘quvchilarning yosh xususiyatlari bilan yanada cham-
barchas bog‘lanadi. Shu sababli bo‘lajak boshlang‘ich sinf o‘qituvchisining pedagogik nutqiy kompetentligini 
rivojlantirishda lingvistik bilimlarni amaliy pedagogik vaziyatlar bilan uyg‘unlashtirish muhimdir.

Bunda talabaning faqat “to‘g‘ri gapira olishi” emas, balki o‘quvchiga mos gapira olishi, tushuntira olishi, 
savol bera olishi, tinglay olishi, pedagogik jihatdan to‘g‘ri javob qaytara olishi va o‘z nutqini tahlil qila olishi 
asosiy mezonlardan biri bo‘lishi kerak.

XULOSA VA TAKLIFLAR
Bo‘lajak boshlang‘ich sinf o‘qituvchilarining pedagogik nutqiy kompetentligini rivojlantirish ularning kasbiy 

tayyorgarligining muhim tarkibiy qismi hisoblanadi.
Pedagogik nutqiy kompetentlik umumiy nutqiy kompetensiyadan farqli ravishda pedagogik faoliyatning 

maqsad va vazifalariga yo‘naltirilganligi bilan ajralib turadi. U adabiy til me’yorlarini bilish, nutqiy vositalardan 
kommunikativ vaziyatga muvofiq foydalanish, talaba bilan samarali muloqot va aloqa o‘rnatish, ta’lim jarayonini 
nutq orqali boshqarish va o‘z nutqiy faoliyatini refleksiv baholash kabi jihatlarni qamrab oladi.

Tahlillar asosida pedagogik nutqiy kompetentlikning lingvistik (til), kommunikativ (muloqotga, aloqa 
qilishga, fikr va axborot almashishga oid degan ma’noni anglatadi), pedagogik-diskursiv (o‘qituvchining ta’lim 
jarayonida fikrini aniq ifodalashi, o‘quvchi bilan samarali muloqot qilishi, savol-javob va munozara orqali peda-
gogik vaziyatni boshqara olish qobiliyatidir), pragmatik va refleksiv jihatlari (amalda qanday natijaga erishish va 
o‘z faoliyatini anglab, tahlil qilish) alohida ahamiyatga ega ekanligi aniqlandi. Oliy ta’limda ushbu kompetentlikni 
rivojlantirish uchun kasbiy nutqiy vaziyatlar, kichik darslar, rolli mashqlar, dialogik topshiriqlar, refleksiv tahlil va 
fanlararo integratsiyadan foydalanish maqsadga muvofiq.

Xorijiy tadqiqotlarda qo‘llanilayotgan Pedagogical Language Knowledge konsepsiyasi ham bo‘lajak o‘qituv
chining tilga oid kasbiy bilimlarini rivojlantirish nuqtayi nazaridan muhim nazariy manba bo‘lib xizmat qilishi 
mumkin.

Shunday qilib, pedagogik nutqiy kompetentlikni bo‘lajak boshlang‘ich sinf o‘qituvchisining kasbiy kompe-
tentligini tashkil etuvchi muhim integrativ sifat sifatida o‘rganish va uni oliy ta’lim jarayonida maqsadli rivojlanti-
rish ilmiy-metodik jihatdan dolzarb yo‘nalishlardan biridir.

Foydalanilgan adabiyotlar ro‘yxati:
1.	 Mahmudov N. O‘qituvchi nutqi madaniyati. - Toshkent: O‘zbekiston Milliy ensiklopediyasi, 2007.
2.	 Mahmudov N. Til va nutq. - Toshkent: Mumtoz so‘z, 2011.
3.	 Qosimova K., Matchonov S., G‘ulomova X., Yo‘ldosheva Sh., Sariyev Sh.  Ona tili o‘qitish metodikasi.  - Toshkent: 

Noshir, 2009.
4.	 Azizxo‘jayeva N.N. Pedagogik texnologiyalar va pedagogik mahorat. - Toshkent: Fan va texnologiya, 2006.
5.	 Tolipov O‘., Usmonboyeva M. Pedagogik texnologiyalarning tatbiqiy asoslari. - Toshkent: Fan, 2006.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

03.00.00

10.00.00

11.00.00

